
И З В Е Ш Т А Ј 
за работата на Локалниот младински совет на Општина Гевгелија за 2023 година 

 
 Согласно Законот за младинско учество и младински политики, а во врска со 
насоките во Прирачникот за работа на Локалните младински совети и член 27 од 
Деловникот за работа на Локалниот младински совет на Општина Гевгелија,  Локалниот 
младински совет на Општина Гевгелија е должен да подготви и да поднесе до Советот на 
Општина Гевгелија Годишен извештај за неговата работа. Годишниот извештај се 
однесува на реализацијата на Програмата којашто Советот на Општина Гевгелија ја 
донесе на седницата, одржана на 30 јануари 2023 година и на активностите надвор од 
рамките на Програмата. 
 
 1. ДОСТАВЕН ИЗВЕШТАЈ ЗА РАБОТА НА ЛОКАЛЕН МЛАДИНСКИ СОВЕТ ЗА 
2022  Г. 

 
 Согласно одредбите од Законот за младинско учество и младински политики, 
Локалниот младински совет на Општина Гевгелија го достави Извештајот за работа во 
2022  година, бр. 08-108/1 од 18.01.2023 година на усвојување. Истиот е доставен и до 
Агенцијата за млади и спорт. 
 

 2. СЕДНИЦИ НА ЛМС НА ОГ 

 Минатата година, Локалниот младински совет на Општина Гевгелија одржа 3 
седници, на коишто расправаше на теми од значење за младите, како и за неговата 
работа. Записниците од одржаните седници се објавени на веб-страната на Општина 
Гевгелија. 

Индикатори:  
- број на членови во Локален младински совет на Општина Гевгелија - 5, од кои 3 женски 
и 2 машки. 
 
 3. РАБОТИЛНИЦА ПО ПОВОД ДЕНОТ НА ЖЕНАТА  

 Во СОУ „Јосиф Јосифовски“- Гевгелија, Локалниот младински совет во соработка 
со Локалното собрание на млади и Средношколската заедница организираа Работилница 
за Денот на жената, којашто се одржа на 9 март 2023 г. тема: „Правата на жените низ 
историјата и денес“, кои беа потикнати од минатогодинашното мото за 
Интернационалниот ден на жената: „Да ја прифатиме еднаквоста“. Работилницата 



опфати и креативни активности- изработка на осмомартовски картички, коишто учениците 
им ги поделија на професорките и на нивните најблиски од понежниот пол. 
 
Индикатори: 
- број на учесници- 24, од кои 15 женски и 9 машки; 
- број на реализатори на активноста- 2 девојки. 
 
Буџет: 105 д.   
 
 4. ЛОКАЛНА ДИСКУСИЈА ЗА НАЦРТ- НАЦИОНАЛНА СТРАТЕГИЈА ЗА МЛАДИ 
 
 Локалниот младински совет на Општина Гевгелија, на покана од Агенцијата за 
млади и спорт, учествуваше на локалната дискусија за Националната стратегија за млади 
2023-2027 година, којашто се одржа на 10 март 2023 година, во Дом на АРМ во Струмица. 
Претставниците на ЛМС на ОГ активно учествуваА по дискусијата за првата нацрт-
верзија, како дел од втората фаза од консултативниот процес при креирање на новата 
Национална стратегија за млади 2023 - 2027, кои ја спроведоа АМС со своите партнери 
ОН-УНДП, Мисијата на ОБСЕ во Скопје и Фондот за население на ОН- УНФПА. 
 
Индикатори: број на учесници- 4, од кои 2 женски и 2 машки. 
 
 5. СРЕДБА СО ЗДРУЖЕНИЈА НА ЛИЦАТА СО ПОПРЕЧЕНОСТ 

 Локалниот младински совет на Општина Гевгелија одржа средба со претставници 
на Здруженијата на лица со попреченост, на 28 февруари 2023 година, во Малата сала на 
Народниот театар- Гевгелија. Средбата, всушност, беше во форма на јавна дебата за 
инклузија на маргилизираните групи во изготвување на Локалната стратегија за млади. 
На којашто Локалниот младински совет ги нотираше проблемите со коишто се соочуваат 
лицата со попреченост во општина Гевгелија со инклузивноста во општеството. 
 
Индикатори: реализатори на активноста - 2 млади, од кои 1 женско и 1 машко. 
Буџет: 3.000 д. 

 5. ОДГОВОРЕН ПРАШАЛНИК НА U-REPORTER ЗА КРЕИРАЊЕ НАЦИОНАЛНА 
СТРАТЕГИЈА ЗА МЛАДИ 

 
 На барање од службеникот за млади во АМС, а препратено од службеникот за 
млади во Општина Гевгелија  на 14 март, членовите на Локалниот младински совет на 
Општина Гевгелија го одговорија прашалникот со предложени мерки и активности од 
Нацрт- верзијата на Националната стратегија за млади за мислење и предлози којштого 
спроведе УНИЦЕФ преку е-алатката U-Reporter. 
 
Индикатори: број на млади кои учествувале во младинските политики - 5, од кои 2 женски 
и 3 машки.  
 
 6, УЧЕСТВО ВО ФОКУС- ГРУПА ЗА УПАТСТВО ЗА НАЈДОБРИ ПРАКТИКИ ВО 
ПРОЦЕСИ ЗА ЗАШТИТА НА ЖИВОТНА СРЕДИНА НА ЛОКАЛНО НИВО 

 
 На покана од Македонското здружение на млади правници, на 29 март 2023 
година, преку e-aлатката Zoom, членовите на Локалниот младински совет на Општина 
Гевгелија учествуваа во фокус- група за финализирање на Упатството за најдобри 



практики за активно вклучување на младите активисти и младински организации во 
процесите за заштита на животна средина на локално ниво, во рамки на Проектот: 
„Младински активизам за позелени општини“, поддржан од ЕУ.  
 
Индикатори: број на млади кои учествувале во младинските политики - 4, од кои 2 женски 
и 2 машки. 
 
 7. ДВОДНЕВЕН ФЕСТИВАЛ „МЛАДИНСКИ БРАН“ 
 
 На 6 и 7 јуни 2023 година, во организација на Локалниот младински совет на 
Општина Гевгелија, се одржаа активностите од Програмата предвидена за дводневниот 
културно-уметнички Фестивал „Mладински бран“. Имено, првиот ден во рамки на 
„Младински бран“, Локалниот младински совет на Општина Гевгелија потпиша 
Меморандум за меѓусебна соработка со Локалниот младински совет на Општина Велес, 
со што ЛМС на Општина Гевгелија го направи првиот чекор во младинското вмрежување, 
унапредувајќи го своето делување во областа на младите. Притоа, во Пионерскиот дом 
„Јосип Броз Тито“- Гевгелија, беа одржани и две панел-дискусии на теми: „Мотивација на 
младите- како да се активираат пасивните млади“ и „Проблеми со кои се соочуваат 
младите“, на кои присутните млади од Гевгелија, Богданци, Велес и Охрид си ги искажаа 
своите ставови со општи заклучоци дека е потребно менување на општествениот поредок 
и поголема поддршка од страна на возрасните. 
 Програмата продолжи во кафе-бар „Драма“, на летната тераса на хотел 
„Аполонија“, со музички настапи и ликовно сликарство на млади од Гевгелија, како и 
претставување на млади претприемачи со свои изработки. Во музичкиот дел се 
претставија дуетот Благоја Панов и Слободанка Арнаудова, ди-џеј Боко (Ѓорѓе Костаќев) 
и членовите на Секцијата за ударни инструменти: Василија Дупарова, Филип Јованов, 
Никол Стојкоска, Јелена Гњатовиќ, Тоше Ангелов, Илија Јанкулов, Даниел Наковски и 
Панче Џинов,  под менторство на Момчило Делев, кои го имаа својот прв концерт по 
профункционирањето на Секцијата. Ликовно се изразија Теодора Ставрова, Марија 
Џинова и Михаела Ризова, а своите изработки- накит и преврзоци ги презентираше 
Андријана Шпирова. Активностите за вториот ден од културно-уметничкиот Фестивал 
„Младински бран“ продолжија утредента, исто така, на летната тераса на хотел 
„Аполонија“, односно кафе-бар „Драма“. 
 
Индикатори:  
- број на млади во реализација на активноста - 11, oд кои 7 женски и 4 машки, 
- број на уметници, изложувачи - 15, од кои 8 женски и 7 машки, 
- број на учесници на панел-дискусијата- 29, од кои 19 женски и 10 машки, 
 
Буџет: 41.720 д. 

 8. КАНЦЕЛАРИЈА ЗА МЛАДИ 

 Локалниот младински совет доби просторија каде што непречно може да ја 
извршува својата работа, односно да одржува седници без да се соочува со потешкотии 
за изнаоѓање простор. За таа цел, на 26 јули 2023 година, службеникот за млади во 
Општина Гевгелија поднесе барање до УО на ЈОУ Дом на култура „Македонија“- 
Гевгелија  бр. 08-1232/1 за носење одлука- отстапување просторија за отворање 



Канцеларија за млади во објектот Народен театар- Гевгелија, којшто објект со Договор е 
даден на времено користење на ЈОУ Дом на култура „Македонија“- Гевгелија во период 
од 10 години. За опремување и профункционирање на Канцеларијата се набавени ИТ- и 
канцелариска опрема. 

Буџет: 60.062 денари. 

 8. УЧЕСТВО НА КОНФЕРЕНЦИЈА „МЛАДИНСКИ СОСТОЈБИ И ФИНАНСИРАЊЕ 
НА МЛАДИНСКИТЕ ПОЛИТИКИ“ 

 
 - На 10 август 2023 година, во хотел „Мериот“- Скопје, Локалниот младински совет 
на Општина Гевгелија, претставуван од претседателот Кристијан, и службеникот за 
млади во Општина Гевгелија учествуваа на Конференцијата: „Младински состојби и 
финансирање на младинските политики во Северна Македонија“, на покана од 
Фондацијата за демократија на Весминстер (ВДФ) и Агенција за млади и спорт. На 
конференцијата, одржана по повод Денот на Младите, беа промовирани наодите од две 
анализи на коишто ВДФ работеше: „Младите и пописот на населението“ и „Финансирање 
на младинските политики“. Во отворената дискусија за младински прашања и актуелните 
младински политики, службеникот за млади активно учествуваше со коментари по 
отворената дискусија. 
 
Индикатори: број на учесници- 2 машки. 
 
 9. ПОСЕТА НА МЛАДИНСКИ ЦЕНТАР- ВЕЛЕС 

 
Претстедателот на Локален младински совет на ОГ и службеникот за млади во 

Општина Гевгелија, на 10 август 2023 година, остварија работна средба во Младинскиот 
центар- Велес со службеникот за млади во Општина Велес и младинскиот работник во 
Младинскиот центар, на којашто стана збор за понатамошната соработка помеѓу двете 
општини преку Локалните младински совети. 
 
Индикатори: број на учесници- 1 женско и 2 машки. 

 10. КООРДИНАТИВЕН СОСТАНОК СО ПРЕТСТАВНИЦИ НА АМС ЗА 
ВКЛУЧУВАЊЕ ВО ПРОЕКТ 

 Врз основа на иницијативата за АМС за вклучување на Општина Гевгелија во 
нивниот Проект за поддршка на младинското учество во животната средна и климатските 
промени на локално ниво, a финансиран од УНИЦЕФ, претседателот на ЛМС на ОГ и 
службеникот на  млади во Општина Гевгелија, на 6 септември 2023 година во 
просториите на АМС, присуствуваа на координативен состанок со претставници на АСМ 
во врска со имплементацијата на Проектот. За што, Општина Гевгелија склучи 
Меморандум за соработка со АМС бр. 03-1493/1 од 14 септември 2023 година. 
 
Индикатори: број на учесници - 2 машки.  
 
 11. УЧЕСТВО ВО ФОКУС- ГРУПА СО МЛАДИ ОРГАНИЗИРАНА ОД СЕГА 

 
- На покана од Здружение Регионален центар за одржлив развој- Гевгелија, 

службеникот за млади учествуваше во Фокус- група со млади, граѓански организации и 
донесувачи на одлуки, којашто се одржа на 22 септември 2023 година, во просториите на 



РЦОР- Гевгелија, а како активност во рамки на Проектот: „Граѓанско општество во 
унапредување на регулативата за млади“, спроведуван од Коалиција за младински  
организации СЕГА во соработка со РЦОР- Гевгелија и поддржан од Регионалниот проект 
СМАРТ Балкан- Граѓанско општество за поврзан Западен Балкан. Се дискутираше за 
предизвиците од примената на Законот за младинско учество и младински политики и 
идеи за унапредување на суштинското вклучување на младите во процесот на 
донесување одлуки.  
 
Индикатори: број на млади кои учествувале во младинските политики - 6, од кои 3 женски 
и 3 машки. 
 
 12. ОДБЕЛЕЖУВАЊЕ ЕВРОПСКА НЕДЕЛА НА СПОРТОТ ВО ГЕВГЕЛИЈА СО 
БЕСПЛАТЕН ЧАС ПО ЈОГА 

 
 Локалниот младински совет на Општина Гевгелија ја прифати иницијативата за 
соработка со Europe House од Струмица за одбележување на Европската недела на 
спортот (23-30 септември) и во Гевгелија. Од страна на Еurope House Струмица беше 
доставено барање бр. 14-1566/1 од 28.09.2023 година до службеникот за млади за 
одржување бесплатен час „BeActive – Вежбаме јога заедно“ и обезбедување просторија 
за одржување на настанот.  
 Службеникот за млади во Општина Гевгелија ги презеде сите активности за 
одржување на часот, којашто активност, во соработка со Локалниот младински совет на 
Општина Гевгелија, се реализираше на 30 септември 2023 година, во просториите на ЈОУ 
Пионерски дом „Јосип Броз Тито“- Гевгелија.  
 
Индикатори: 
- реализатори на активноста- 3, oд кои 2 женски и 1 машко, 
- број на учесници- 21 женско. 
 
 13. НАСТАН ЗА ДЕТЕКТИРАЊЕ ЕКО- ПРОБЛЕМИ 
 
 Општина Гевгелија успешно го организираше првиот настан- за детектирање еко-
проблеми во општина Гевгелија, во рамки на Проектот на АМС за поддршка на 
младинското учество во животната средина и климатските промени на локално ниво. 
Форумот се одржа на 9 октомври 2023 година, во Малата сала на Народниот театар- 
Гевгелија, на кој покрај претставниците на Локалното младинско  собрание и Локалниот 
младински совет, беа поканети, присуствуваа и учествуваа во дискусиите и други млади 
кои членуваат во младински организации, членови на Советот на Општина Гевгелија, 
претставници на граѓанскиот сектор којшто делува во областа на животната средина, како 
и претставници на институциите надлежни за животната средина- општинска 
администрација и Државниот инспекторат за ЖС. Од страна на младите беше истакнато 
дека најголемиот проблем е свесноста кај граѓаните за загадување на животната средина 
преку несовесното депонирање на отпадот на одредени локации во општината, 
недостатокот од зелени површини и нивно мапирање и одржување на одводните канали 
во населените места. 
 
Индикатори: 
- реализатори на активноста- 1 машко, 
- број на учесници- 30, од кои 11 машки и 19 женски. 
 
 



 14. ИНФО-ДЕН ЗА ЕРАЗМУС+ ПРОГРАМАТА 
 
 Во рамки на ЕРАЗМУС деновите (9-14 октомври), во организација на Локалниот 
младински совет на Општина Гевгелија, на 14 октомври 2023 година, се одржа Инфо- ден 
со млади „ЕРАЗМУС ден Гевгелија: Пасош до можности“ во Народниот театар- Гевгелија. 
Имено, присутните oд страна на волонтер во Европски солидарен корпус беа запознаени 
со Програмата преку искуства и практики на нејзини корисници, соможностите за градење 
пријателства, откривањето нови култури и што е најважно бројните можности за учење. 
Преку Младинскиот совет на Општина Гевгелија, и Гевгелија се придружи во славењето 
на ЕРАЗМУС деновите и нивното 7. издание, со што се регистрираше на европскиот 
портал erasmusday.eu и беше означена на  светската мапа на држави, каде во градовите 
се организираат активности по тој повод, со цел вклучување на младите во Програмата 
преку образовни установи, организации за млади, претпријатија, локални и регионални 
тела и невладини организации, институции, тела или групи кои работат во областа на 
образование, обука и млади. 
  
Индикатори: 
- реализатори на активноста- 1 женско, 
- број на учесници- 10, од кои 6 женски и 4 машки. 
 
 15. РЕГИОНАЛНА КОНФЕРЕНЦИЈА ЗА МЛАДИНСКИ ПОЛИТИКИ И 
КОНСТРУКТИВНИ НАРАТИВИ НА ЛОКАЛНО НИВО 
 
 На покана од УНДП, двајца претставници на Локалниот младински совет, 
учествуваа на дводневната Регионалната конференција за младински политики и 
конструктивни наративи на локално ниво „Младински соседски дијалози: Сега за 
иднината“. Истата се одржа на 25 и 26 октомври, во Јавна соба, а учествуваа 50 млади 
локални носители на одлуки од Албанија, Босна и Херцеговина, Косово, Македонија и 
Србија. Претставниците од Општина Гевгелија активно учетвуваа во дијалозите и 
споделувањето знаења како дасе зајакнат меѓусебното разбирање, конструктивните 
наративи и почитта кон различностите.  
 Преку дебати и работилници, идентификуваа успешни модели и иницијативи за 
учество на младите во одлучувањето на локално ниво во регионот, клучни и критични 
теми како како младинско учество на локално ниво, младински простори, мерки за 
млади во општините, говор на омраза, почит кон различностите, социјална 
вклученост, родова еднаквост, вклучувајќи преглед на политиките и законските рамки за 
младинско учество, споделување најдобри практики, јакење на капацитетите и развој на 
вештини, истакнување иницијативи предводени од младите и генерирање препораки за 
развој на политики. Конференцијата се одржа како дел од Регионалниот проект: „Млади 
за инклузија, еднаквост и доверба“, финансиран од United Nations Peacebuilding кој го 
имплементираат UNDP MK, UNFPA North Macedonia, UNESCO и UN Women Skopje, во 
координација со UN MK. 
 
Индикатори: број на учесници- 1, од кои 1 женско и 1 машко. 

 16. АПЛИЦИРАЊЕ НА ЈАВЕН ПОВИК ЗА ИЗРАЗУВАЊЕ ИНТЕРЕС ОД ЛМС ЗА 
УЧЕСТВО ВО ПРОГРАМА ЗА ТЕХНИЧКА И МЕНТОРСКА ПОДДРШКА ЗА МЛАДИНСКО 
УЧЕСТВО И КРЕИРАЊЕ ПОЛИТКИ ЗА ЗАШТИТА НА ЖИВОТНА СРЕДИНА НА 
ЛОКАЛНО НИВО 



 На објавениот Јавен повик од Здружението на млади правници, Локалниот 
младински совет преку службеникот за млади во Општина Гевгелија, на 6 декември 2023 
година, со апликација во електронска форма изрази интерес за учество во Програма за 
техничка и менторска поддршка за младинско учество и креирање политики за заштита на 
животна средина на локално ниво. Службеникот за млади и членовите на Локален 
младински совет на Општина Гевгелија ќе бидат вклучени во Програма за техничка и 
менторска поддршка за младинско учество и креирање политики за животна средина на 
локално ниво, по известувањето од страна на Македонското здружение на млади 
правници од 18 декември за успешното аплицирање на Јавниот повик. Имено, 
Програмата се спроведува во рамки на Проектот: „Младински активизам за позелени 
општини“, финансиски поддржан од Европската Унија со договор бр. IPA/2021/430-653 во 
рамки на програмата IPA Civil Society Facility and Media Programme 2020- Support to civic 
youth initiatives, activism and volunteering in local communities, имплементиран од 
Македонското здружение на млади правници, Здружението за одржлив развој и заштита 
на животната средина ГОУ ГРИН, Центарот за климатски промени и Здружението на 
млади Креактив. 
 
 17. ПРЕЗЕНТАЦИЈА НА НАЦРТ-ПРОЕКТОТ ЗА ПОСТАВУВАЊЕ СМАРТ КЛУПИ 
ВО ОПШТИНА ГЕВГЕЛИЈА, ОДБРАН ОД СТРАНА НА МЛАДИТЕ  
  
 Општина Гевгелија преку службеникот за млади го реализираше вториот настан во 
рамки на Проектот на Агенцијата за млади и спорт за младинското учество и 
вклучувањето на младите во донесувањето одлуки на локално ниво во областа на 
животната средина и климатските промени, поддржан од УНИЦЕФ, којшто се одржа на 
7 декември 2023 година, во Малата сала на Народниот театар- Гевгелија. Имено, по 
изборот на еко-решение, од страна на стручен експерт беше презентирано идејното 
решение на предлог-проектот за поставување паметни смарт-клупи на подрачјето на 
општина Гевгелија, којшто Локалниот младински совет на Општина Гевгелија и младите 
членови во младинските организации го избраа како приоритетен за реализација од 
страна на локалната самоуправа. 
 На настанот, покрај претставниците на АМС и УНИЦЕФ, присуствуваа: членови на 
Советот на Општина Гевгелија, членови на Локалниот младински совет и Локалното 
младинско собрание на Општина Гевгелија, претставници на локалната самоуправа, 
институции надлежни за животната средина и НВО-секторот, коишто имаа можност да 
дадат забелешки и дополнувања на нацрт-проектот. По неговата доработка, проектот 
беше предаден на Градоначалникот на општина Гевгелија за негова реализација во 2024 
година. 
 
Индикатори: 
- реализатори на активноста- 1 машко, 
- број на учесници- 26, од кои 15 женски и 11 машки. 
 
 18. УЧЕСТВО НА РАБОТИЛНИЦА ЗА ИЗРАБОТКА НА ИРЛП НА ОПШТИНА 
ГЕВГЕЛИЈА 
 
 На 12 декември 2023 година, во угостителската сала на СОУ „Јосиф Јосифовски“- 
Гевгелија, Општина Гевгелија, во соработка со СЕГ Холдинг, ја одржа Работилницата за 
изработка на Интегрален локален развоен план, на којашто, покрај претставници на 
општинската администрација, учествуваа и граѓани од НВО и Бизнис-секторот, 
претставници на локалните институции и 2 претставника на Локалниот младински совет 
на Општина Гевгелија.  



 На работилницата, учесниците правеа SWOT анализа, односно индентификуваа 
предности, слабости, можности и ризици во повеќе области за коишто е надлежна 
локалната самоуправа и дефинираа визија, мисија и стратешки цели коишто ќе бидат 
опфатени во Интегралниот локален развоен план на Општина Гевгелија со период на 
важност 2024-2027 година заедно со потенцијалните проекти врз основа на буџетските 
развојни потпрограми за 2024 година, отсликувајќи ги среднорочните потреби на 
граѓаните на општина Гевгелија. Оваа активност се спроведува во рамки на Програмата 
„Зајакнување на општинските совети“, финансирана од Швајцарската влада и 
Министерство за локална самоуправа, а ја кофинансира и спроведува UNDP MK во 
соработка со национални и локални партнери. 
 
Индикатори: број на учесници- 2 машки. 
 
 19. НОВОГОДИШЕН БАЗАР 

 
 Општина Гевгелија, во периодот од 20 до 31 декември 2023 година, организираше 
Новогодишен базар, на којшто младинските организации учествуваа со забавни 
содржини. Имено, Базарот го отворија Локалниот младински совет и Локалното собрание 
на млади со промотивни материјали за претставување на телата и доближување на 
нивната работа до младите гевгеличани, како и собираа податоци за нивните желби 
коишто сакаат да им бидат исполнети во 2024 година. 
 
Индикатори: број на учесници- 5, од кои 3 женски и 2 машки. 

 20. МЛАДИНСКА РАБОТИЛНИЦА ЗА МЕНТАЛНО ЗДРАВЈЕ 

 На 29 декември, во Пионерски дом- Гевгелија, Локалниот младински совет на 
Општина Гевгелија во соработка со Општина Гевгелија, организираше работилница на 
тема „Ментално здравје“. Работилницата ја водеше психологот и психодрама терапевт, 
Розита Андонова. На работилницита, се отворија дискусии по различни табу-теми, преку 
коишто се утврди дека младите имаат потреба да поработат на општењето 
(комуникацијата), како и на трпението да се ислуша другиот без разлика на неговиот став. 
Несогласувањата во размислувањата наведоа дека се причина од „канцерот“ во 21. век - 
како во реалниот, така и во виртуелниот свет, односно лажните вести и измислените 
муабети на повеќе општествени теми коишто, за жал, ги доведуваат младите во заблуда, 
а сето тоа им влијае негативно и на менталното здравје.  
 Од страна на младите беше посочено дека треба промени и во образовниот 
систем, за што се донесе став дека детабуизирањето на одредени теми треба да бидат 
дел и од образовниот процес поради широката распространетост на отсуството на 
социјални контакти, стигмата, и дискриминацијата и недостигот од пружење емоционална 
поддршка. 
 
Индикатори:  
- број на реализатори: 2, од кои 1 жена и 1 маж; 
- број на учесници- 9, од кои 5 девојки и 4 момци. 
 
Буџет: 6.000 г. 
 
 * Извештајот за реализација на Програмата за работа на Локалниот младински 
совет на Општина Гевгелија за 2023 година е усвоен од Советот на Општина Гевгелија со 
Заклучок бр. 09-187/1 од 29.01.2024 година. 


